PIRATEN

Claude WISELER

President vun der

Chamber vun den Deputéierten
19, um Krautmaart

L-1728 Létzebuerg

Létzebuerg, den 24/07/2026

Har President,

Sou wéi den Artikel 80 vun eisem Chambersreglement et virgesdit, bieden ech lech, dés
parlamentaresch Fro un d’Ministere fir Finanzen, Justiz & Mobilitéit an Effentlech Aarbechten
weiderzeleeden.

Mat der wuessender Verbreedung vun Elektrovéloe stellt sech émmer méi dacks d'Fro vun der
Assurance-Couverture — souwuel fir de Fuerer selwer wéi och fir Dréttpersounen, déi bei engem
Accident zu Schued kommen. D'europdesch Direktiv (EU) 2021/2118 iwwer d'Automobil-
Haftflichtversécherung huet liicht elekiresch Gefierer aus dem obligatoreschen Assurance-Regime
erausgeholl, iwwerléisst et awer de Memberstaaten, national méi streng Reegelen anzeféieren. Doriwwer
eraus stellt sech d'Fro, wéi et mat der Couverture ausgesait, wann e Gefier manipuléiert (,débridéiert")
gouf oder net der EU-Norm EN 15194 entsprécht.

An deem Zesummenhang wéilt ech de Ministeren dés Froe stellen:

1. Wéi ass de legalen Assurance-Kader fir Elektrovéloen zu Létzebuerg aktuell definéiert? Besteet eng
obligatoresch Haftflichtversécherung fir Pedelecs 25 respektiv fir Speed-Pedelecs 45 am Sénn vun
der modifizéierter Loi vum 16. Abréll 2003 iwwer d'Assurance-Obligatioun fir Motorgefierer?

2. Wéi gouf d'Direktiv (EU) 2021/2118 a Bezuch op liicht elekiresch Gefierer an d'nationaalt Recht
émgesat? Huet d'Regierung vun der Méiglechkeet Gebrauch gemaach, national méi streng
Assurance-Flichten anzeféieren?

3. Ass de Regierungsmembere bekannt, a wéi engem Ausmooss d'Responsabilité-civile-Vie-privée-
Policen, déi zu Létzebuerg um Maart sinn, Schied ofdecken, déi mat engem Pedelec 25 verursaacht
ginn? Gesinn si e Besoin, d'Bierger iwwer eventuell Couverture-Liicken opzeklaren?

. Wéi eng Konsequenzen huet eng Manipulatioun (,Débridage"”) vun engem Elekirovélo op
d'Assurance-Couverture — souwuel wat d'Haftpflicht ugeet wéi och eventuell perséinlech
Assurancen (Accident, Invaliditéit)? Ginn d'Assureuren an esou Fall systematesch vun hirer
Leeschtungsflicht befreit?

. Wéi sinn Affer vun engem Accident geschiitzt, dee vun engem net-versécherten oder net-
identifizéierte Fuerer vun engem Elektrovélo verursaacht gouf? Kann de Fonds de Garantie
Automobile an esou Fall agraifen? Wa nee, wéi eng Recourse bleiwen den Affer?

. Leien dem Commissariat aux Assurances oder der ACA Donnéeé vir iwwer d'Zuel an de Volume vu
Sinisteren am Zesummenhang mat Elektrovéloen an de leschte fénnef Joer? Wéi eng Tendenz
zeechent sech of?

. Wéi gesait d'Situatioun aus, wa Mannerjareger mat engem Elektrovélo en Accident verursaachen?
Wien haft an esou engem Fall, a wéi ass d'Couverture duerch d'Familljepolicen assuréiert?

. Gesinn d'Regierungsmemberen e Besoin, eng obligatoresch Haftflichtversécherung fir bestémmte
Kategorié vun Elektrovéloen — notamment Speed-Pedelecs 45 oder Gefierer mat méi héijer
Motorleeschtung — anzeféieren, sou wéi verschidden Nopeschlanner et scho kennen?

Mat déiwem Respekt,

i

CLEMENT Sven
Deputéierten






